
ᓵᑉᑕ 1 ᓇᐃᓈᕐᓯᒪᔪᑦ ᓴᓇᔭᐅᔪᑦ ᖃᐅᔨᓴᕐᓂᖅ  
 
 
ᓴᓇᔨᐅᔪᑦ ᑲᓇᑐᕆᐅ−ᓯᐱᓯᐃᐅᓪ ᑲᑎᖓᓪᓗᑎᒃ ᓴᓇᔨᐅᔫᒃCanadrill-CBCL Joint Venture  
ᑎᓕᔭᐅᓚᐅᕐᒪᑕ ᐃᓄᑐᐃᓐᓇᐃᑦ ᐱᓯᕐᓂᕐᒧᑦ ᐊᒻᒪᓗ ᑳᓐᑐᓛᒃᓯᓂᕐᒧᑦ ᑲᓇᑕ Public Services and 
Procurement Canada (PSPC) ᑭᒐᕐᑐᐃᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ − ᒥᑭᑦᑐᓄᑦ ᐅᒥᐊᓄᑦ 
ᐅᒥᐊᒃᑯᕕᓕᕆᔩᑦ Fisheries and Oceans Canada-Small Craft Harbours (DFO-SCH) 
ᐋᕿᒃᓱᐃᖁᔭᐅᓪᓗᑎᒃ ᒥᑭᑦᑐᓄᑦ ᐅᒥᐊᓄᑦ ᐅᒥᐊᒃᑯᕕᖕᒥᒃ ᐱᕙᓪᓕᐊᓂᖓᓂᒃ ᑲᖏᕐᑐᒑᐱᖕᒥ, ᓄᓇᕗᑦ 
(ᓴᓇᔭᐅᔪᑦ). ᑐᓴᐅᒪᑎᑦᑎᓗᑎᒃ ᓴᓇᓯᒪᓂᖓᓂᒃ, ᓴᓇᔭᐅᔪᓂᒃ ᑕᐃᒪᖓᑦ 2021 ᑖᒃᑯᓄᖓ 
ᑲᓇᑐᕆᐅ−ᓯᐱᓯᐃᐅᓪ  Canadrill-CBCL Joint Venture  ᑭᒐᕐᑐᕐᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ − 
ᒥᑭᑦᑐᓄᑦ ᐅᒥᐊᓄᑦ ᐅᒥᐊᒃᑯᕕᓕᕆᔩᑦ DFO-SCH. ᐱᔪᓐᓇᐅᑎ ᐊᕋᒍᖓᓄᑦ 2021 ᓴᓇᔭᐅᔪᒧᑦ 
ᐱᔭᐅᓚᐅᕐᑐᖅ ᓄᓇᕗᑦ ᖃᐅᔨᓴᕐᑐᓕᕆᔨᒃᑯᑦ (ᑭᒃᓕᓯᓂᐊᕐᓂᒃᑯᑦ ᖃᐅᔨᓴᕐᓂᖅ ᐱᔪᓐᓇᐅᑖ 02 024 21R-
M). 
 
ᑖᓐᓇ ᓇᐃᓈᕐᓯᒪᓪᓗᓂ ᐅᓂᒃᑳᓕᐊᖑᔪᖅ ᐊᑐᕐᑕᐅᓚᐅᕐᑐᓂᒃ ᓴᓇᑎᓪᓗᒋᑦ ᐱᔭᕇᕐᑕᐅᓚᐅᕐᑐᑦ 
ᑲᖏᕐᑐᒑᐲᖕᒥ ᐅᐱᖔᖓᓂ 2021. ᖃᐅᔨᓴᕐᓂᐅᔪᑦ ᐊᐅᓚᓂᖏᑦ ᒪᕉᓪᓗᑎᒃ ᐊᑕᐅᑦᑎᒃᑰᓚᐅᕐᑑᒃ 
ᐅᓂᒃᑳᖏᑦ ᐊᑖᓂ.  
 
 

1.1 ᐅᔭᕋᓕᕆᓂᕐᒧᑦ ᓂᐅᕐᑐᕐᑕᐅᔪᑦ ᐊᐅᓚᓂᖓ  
ᐅᔭᕋᓕᕆᓂᕐᒥᒃ ᓂᐅᕐᑐᕐᓂᖅ ᐱᔭᕇᓚᐅᕐᑐᖅ ᐊᐃᕆᓖᑦ 30 ᐊᒻᒪᓗ ᒪᐃ 06, 2021. 13−ᖑᔪᑦ 
ᓂᐅᕐᑐᕐᑕᐅᓚᐅᕐᑐᑦ ᐅᒥᐊᒃᑯᕕᒃᓴᒥ ᐊᒻᒪᓗ ᑕᓪᓕᒪᐃᑦ ᓂᐅᕐᑐᕐᑕᐅᓪᓗᓂ ᓄᓇᒥ. ᓂᐅᕐᑐᕐᕕᖃᕐᖢᓂ 
ᑲᓕᑲᑖᖑᓪᓗᓂ ᐊᒻᒪᓗ ᑲᓕᑕᐅᓪᓗᓂ ᓯᑯᒃᑯᑦ ᐊᑐᓂ ᓂᐅᕐᑐᕐᕕᐅᓂᐊᕐᑐᒧᑦ ᓴᓕᒍᑎᓕᖕᒧᑦ ᑲᓕᑕᐅᓪᓗᓂ. 
ᑕᕆᐅᕐᒥ ᓂᐅᕐᑐᕐᑕᐅᔪᑦ ᐃᑎᓂᖃᕐᑐᒥ 4.4 ᐊᒻᒪᓗ 30.2 ᒦᑕ ᐃᖃᖓᓂᑦ (mbsb) ᓄᓇᒥ ᓂᐅᕐᑐᕐᑕᐅᔪᑦ 
ᐃᑎᓂᖃᕐᑐᒥ 1.5 ᐊᒻᒪᓗ  4.6 ᒦᑕ ᒪᓂᕋᖓᓂᑦ  (mbg). ᑕᕆᐅᕐᒥ ᐃᖃᖓᓂ ᓯᐅᕋᓐ ᒪᕋᖃᐅᕐᑐᖅ ᐊᒻᒪᓗ  
ᓯᐅᕋᕐᓗ ᒪᕋᕐᓗ. ᓄᓇᒥ  ᓯᐅᕋ ᒪᕋᖃᐅᕐᑐᖅ, ᑐᐊᐸᒐᖑᓪᓗᓂ. ᑐᐊᐸᒐᖑᓂᖓ ᐊᒻᒪᓗ ᐅᔭᕋᓱᒃᔪᐃᑦ 
ᓯᒃᔭᕐᐸᓯᖕᖃᑦᑕᓚᐅᕐᑐᑦ ᓂᐅᕐᑐᕐᑕᐅᔪᒥ ᐊᒻᒪᓗ ᐃᑎᓂᕐᓴᒥ ᓴᑦᑎᖕᓂᕐᓴᒥ. ᓯᒃᔭᕐᐸᓯᐊᓂᑦᑐᑦ 
ᖁᐊᖑᖃᑦᑕᓚᐅᕐᑐᑦ.  
 
 

1.2 ᐊᕙᑎᓕᕆᓂᖅ ᖃᐅᔨᓴᕐᓂᖅ ᐊᐅᓚᓂᖓ  
ᐊᕙᑎᓕᕆᓂᖅ ᖃᐅᔨᓴᕐᓂᖅ ᐊᐅᓚᓂᖓ ᐱᔭᕇᕐᑕᐅᓚᐅᕐᑐᖅ ᐊᑕᐅᑦᑎᒃᑰᕐᖢᑎᒃ ᓂᐅᕐᑐᕐᑐᓪᓗ 
ᐊᑯᓐᓂᖓᓂ ᐊᐃᕆᓖᑦ 30 ᐊᒻᒪᓗ ᒪᐃ 06, 2021. ᐊᕙᑎᓕᕆᓂᕐᒥᒃ ᖃᐅᔨᓴᕐᓂᖅ ᐊᐅᓚᓂᖓ 
ᑲᑎᑦᑎᓪᓗᑎᒃ ᖃᐅᔨᓴᒐᒃᓴᓂᒃ ᑕᓪᓕᒪᓂᑦ ᓂᐅᕐᑐᕐᕕᐅᔪᓂᑦ, ᐃᓕᐅᖃᕐᑕᐅᓪᓗᑎᒃᓗ 
ᖃᐅᔨᓴᕐᕕᐅᖃᑦᑕᕐᓂᐊᕐᑐᑦ ᐃᖓᓱᑦ ᑕᓪᓕᒪᓂᑦ ᓄᓇᒥ, ᐊᒻᒪᓗ ᑲᑎᑕᐅᓪᓗᑎᒃ ᐃᖃᖓᓂᑦ ᖃᐅᓴᒐᒃᓴᐃᑦ 
ᑕᕆᐅᕐᒥ ᓂᐅᕐᑐᕐᑕᐅᔪᓂ.  

12 ᓄᓇᒥ ᐊᒻᒪᓗ ᖃᐅᔨᓴᒐᒃᓴᐃᑦ ᐊᒻᒪᓗ 23 ᑕᕆᐅᕐᒥ ᖃᐅᔨᓴᒐᒃᓴᐃᑦ (ᐅᒥᐊᒃᑯᕕᖕᒥ) ᐃᖃᖓᓂᑦ 
ᑲᑎᑕᐅᓚᐅᕐᑐᑦ ᐊᒻᒪᓗ ᐊᐅᓪᓚᕐᑎᑕᐅᓪᓗᓂ ᖃᐅᔨᓴᕐᕕᖕᒧᑦ ᐃᓗᓕᖏᓐᓂᒃ ᖃᐅᔨᓴᕐᑕᐅᓂᐊᕐᒪᑦ ᐃᔾᔪᕐᒥᑦ 
ᐊᒻᒪᓗ ᐃᖃᖓᓂᑦ ᐅᒥᐊᒃᑯᕕᒃᓴᐅᑦ ᓇᓛᓂ ᓴᓇᔭᐅᓂᐊᕐᑐᒥ ᐃᖃᖓᓃᑦᑐᑦ ᑭᓲᖕᒪᖓᑕ 
ᓇᐅᕕᑕᐅᖃᑦᑕᕐᓂᐊᕐᑐᑦ ᐃᖃᖓᓄᑦ. 
 
ᑕᒪᕐᒥᒃ ᐅᒪᔪᖃᖏᑦᑐᑦ ᓲᕐᓗ ᓴᕕᕋᔭᐃᑦ ᐊᓯᖏᓪᓗ ᖃᐅᔨᔭᐅᓚᐅᕐᑐᑦ ᑐᖔᓃᓐᓂᖏᓐᓂᒃ ᐃᓄᑐᐃᓐᓇᕐᓄᑦ 
ᐊᒻᒪᓗ ᐊᕙᑎᓕᕆᓂᒃᑯᑦ ᖃᓄᐃᖏᑦᑎᐊᕐᓂᓕᕆᓂᕐᒧᑦ ᐃᒃᓗᒋᔭᐅᓂᐊᕐᑐᓄᑦ ᐊᒻᒪᓗ 
ᑮᓇᐅᔭᒃᓴᕐᕕᐅᓂᐊᕐᑐᓂ ᓄᓇᒥ ᐊᑐᕐᑕᐅᓂᖓᓄᑦ ᖃᐅᔨᓴᕐᑕᐅᓚᐅᕐᑐᑦ. 6 ᐃᔾᔪᐃᑦ ᓄᓇᒥᑦ 
ᐅᕐᓱᐊᓗᒥᖔᓚᐅᕐᑐᑦ ᐅᖓᑖᓃᑦᖢᑎᒃ ᑲᓇᑕᒥ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᑦ ᒪᓕᒐᐅᔪᑦ ᓈᓴᐅᑎᑦ ᐊᒻᒪᓗ 
ᑕᓪᓕᒪᐃᑦ ᖃᐅᔨᓴᕐᑕᐅᔪᑦ ᐃᔾᔪᕐᒥᒃ ᓄᓇᒥᑦ ᐅᕐᓱᐊᓗᒥᖔᕐᑐᑦ ᑎᐱᓖᑦ ᐅᖓᑖᓂᓚᐅᕐᑐᑦ ᒪᓕᒐᐅᔪᓂᑦ 
ᓄᓇᒥᖔᕐᑐᑦ ᐊᑐᐊᒐᖏᓐᓂ.  
 
ᖃᐅᔨᓴᕐᑕᐅᔪᑦ ᖃᐅᔨᔭᐅᔪᑦ ᐃᖃᖓᓂᑦ ᑲᑎᑕᐅᔪᑦ ᑕᕆᐅᕐᒥ ᓂᐅᕐᑐᕐᕕᐅᔪᓂ ᓇᓗᓇᐃᕐᓯᓚᐅᕐᑐᑦ 
ᐃᖃᖓᓃᑦᑐᑦ ᓯᐅᕋᕐ ᓱᕈᕐᓇᕐᑐᖃᖏᑦᑐᖅ ᐅᖓᑖᓄᐊᕐᑐᖃᕋᓂᓗ ᒪᓕᒐᑎᒍᑦ ᐃᖃᖓᓂᖔᕐᑐᓂᒃ 
ᓇᐅᕕᑦᑎᖃᑦᑕᕐᓂᕐᒧᑦ ᐊᒻᒪᓗ ᒪᓕᒐᐃᑦ ᐃᖃᖓᓂᑦ ᐊᒻᒪᓗ ᓄᓇᒥᖔᕐᑐᑦ ᐱᐅᑎᒋᔭᕆᐊᖃᕐᓂᖏᓐᓄᑦ. 
ᑕᐃᒪᐃᑎᓪᓗᒍ, ᒪᓕᒃᓗᒍ ᐊᕙᑎᓕᕆᔨᒃᑯᑦ ᑲᓇᑕᒥ ᐊᑐᐊᒐᖏᑦ ᐃᖃᖓᓄᑦ ᓇᐅᕕᑦᑎᓂᕐᒧᑦ ᑕᕆᐅᕐᒥ 
ᐱᔪᓐᓇᐅᑎ ᑐᒃᓯᕋᐅᑎ, ᑕᒃᑯᐊ ᖃᐅᔨᔭᐅᔪᑦ ᐃᖃᖓᓃᑦᑐᑦ ᐱᐅᓂᖏᓐᓂᒃ ᓇᐅᕕᑕᐅᒍᓗᐊᕈᑎᒃ ᐃᖃᖓᓂᒃ 
ᐲᔭᐃᓕᕈᑎᒃ.  

ᓴᑉᑕ 2 ᐅᖃᐅᓯᐅᓂᖏᑦ ᖃᐅᔨᔭᐅᔪᑦ 
ᓄᓇᓕᖕᓄᑦ  
 
 
ᑲᑎᒪᑎᑦᑎᓚᐅᕐᑐᑦ ᓄᓇᓕᖕᓂ ᐅᓂᒃᑳᕐᕕᐅᓪᓗᑎᒃᓗ ᐅᒥᐊᒃᑯᕕᒃ ᓴᓇᓯᒪᓂᖓᓂᒃ, 
ᖃᓄᐃᓕᐅᕐᓂᐊᕐᓂᖏᓐᓂᒃ ᐊᒻᒪᓗ ᐱᕙᓪᓕᐊᓂᖓᓂᒃ, ᓈᓚᒋᐊᕐᖢᑎᒃᓗ ᐅᖃᐅᓯᐅᔪᓂᒃ ᓄᓇᓕᖕᓂ. 
ᑲᑎᒪᖃᑕᐅᔪᑦ ᑕᕙᖓᑦ ᕼᐊᒻᓚᒃᑯᓐᓂᑦ, ᐅᒪᔪᓕᕆᔨᒃᑯᓐᓂᑦ, ᐊᒻᒪᓗ ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ. 
ᑲᑎᒪᑎᑦᑎᓚᐳᕐᑐᑦ ᓯᑎᐱᕆ 17, 2021, ᕼᐊᒻᓚᒃᑯᑦ ᑲᑎᒪᕕᖓᓂ 10 ᐅᓪᓚᒃᑯᑦ ᐊᒻᒪᓗ 12 ᐅᓐᓄᓴᒃᑯᑦ. 
ᑲᓇᑐᕆᐅ−ᓯᐱᓯᐃᐅᓪ ᑲᑎᖓᓪᓗᑎᒃ ᓴᓇᔨᐅᔫᒃCanadrill-CBCL Joint Venture  ᓴᕿᑦᑎᓚᐅᕐᑐᑦ 
ᖃᐅᔨᓴᕐᑕᐅᔪᓂᒃ ᒪᐃ 2021 ᐊᐅᓚᓂᖓᓂᒃ ᖃᐅᔨᓴᕐᑕᐅᔪᓂᒃᓗ, ᖃᓄᐃᓕᖓᓕᕐᓂᖓᓂᒃᓗ 
ᓴᓇᓯᒪᓂᖓᓂᒃ, ᐱᔪᓐᓇᐅᑎᓂᒃᓗ.  

